
Giriş. Parkinson xəstəliyi bazal qanlionları,
əsasən də substansia niqranı və digər beyin kötüyü
neyronlarını zədələyən neyrodegenerativ xəstəlik
olub, parkinsonizm sindromunun 80%­ni təşkil edir.
Xəstəliyin başlama yaşı orta hesabla 60­dan son­
radır. Lakin 5% hallarda bu xəstəliyə 20­40 yaş
arası rast gəlinir. Belə hadisənin nadir və daha ağır
gedişatlı olduğunu nəzərə alaraq diqqətinizə klinik
hadisəni çatdırırıq.

Klinik hadisə. Xəstə, qadın, 38 yaş. Şikayətləri
ətraflarında olan əsmələrdən, hərəkətlərinin ləngi ­
mə sindən və yerişin pozulmasındandır. Eyni za ­
man da xəstədə iştahsızlıq, erkən doyma, şiddətli
tər ləmə, tez­tez sidiyə getmə, qəbizlik kimi şika yət ­
lər də vardır. Xəstəliyi 31 yaşından sol əlində əsmə ­
lər ilə başlamış, bir neçə il sonra əsmələr sağ ətrafa
keçmişdir. Son bir ildir ki, yıxılmalar müşahidə
olunur (şək.).

Nevroloji status. Bradifreniya, bəbəklər D=S,
göz almalarının hərəkəti yanlara məhdudlaşıb, hi ­
po mimiya, sol burun­dodaq büküşü hamarlaşıb, to ­
nus bütün ətraflarda plastik tip artıb, “dişli çarx” fe ­
no meni müsbət, dinamik sınaqları ləng icra edir, ye ­
ri şi kiçik addımlarladır, kamptokormia qeyd olunur
(şək. 1).

Laborator müayinələr. qanın ümumi analizi
norma daxilindədir.

Instrumental müayinələr: EKQ – sinus ritmi,
bradikardiya, üvs 60. Sol mədəciyin arxa­zirvə­yan
divarında qan dövranı zəifləmişdir. USM – sağtə ­
rəf li nefrolitiaz qeyd olunur. MRT – norma.

Diaqnoz. G 20. Parkinson xəstəliyi 

Yekun. Xəstənin şikayətlərini və instrumental
müayinələri nəzərə alsaq, mübadilə proseslərinin ciddi
şəkildə pozulduğunu və avtonom sinir sisteminin,
əsasən də, kardiovaskulyar, qastrointestinal və sidik­
cinsiyyət sisteminin zədələndiyini görürük. Müəyyən
olunmuşdur ki, Parkinson xəstəliyinə xas olan Levi
cisimcikləri və xarakterik degenerativ dəyişikliklər,
təkcə bazal qanqlionlarda deyil, mər kə zi və periferik
sinir sistemində də özünü eyni də rə cədə biruzə verir.
Xəstəliyin erkən yaşda başla ma sını və avtonom sinir
sisteminin disfunksiyasına səbəb olduğunu nəzərə
alsaq, bu klinik hadisə maraq doğurur.

Açar sözlər: idiopatik parkinson xəstəliyi, avto ­
nom sinir sistemi, gənc yaş.

